
ÜMUMTƏHSİL MƏKTƏBLƏRİNDƏ “KİMYƏVİ RABİTƏLƏR” 

MÖVZUSUNUN TƏDRİSİ 

 

N.Ə. Əkbərov
 

Azərbaycan Dövlət Pedaqoji Universiteti 

 
Xülasə: Bu məqalədə kimyəvi rabitələrin təbiəti, onların təsnifatı, müxtəlif rabitələrin 

oxşar və fərqli cəhətləri sistemli, şagirdlərin asanlıqla başa düşə biləcəkləri 

şəkildə izah edilmişdir. Həmçinin, kimyəvi əlaqələr nəzəriyyəsinin (KƏN) 

mahiyyəti şərh olunmuşdur. 
 

Açar sözlər: atom, molekul, elektron, orbital, elektromənfilik, kimyəvi rabitə, kovalent 

rabitə, ion rabitəsi, energetik səviyyələr, yarımsəviyyələr. 

 

Məlumdur ki, molekulyar quruluşlu maddələr molekullardan, onlar da öz 

növbəsində atomlardan təşkil olunmuşdir.  Molekulu təşkil edən atomlar bir-biri 

ilə kimyəvi rabitələr hesabına birləşir və bütövlükdə molekulu əmələ gətirir.  

Kimyəvi rabitə (kimyəvi əlaqə)  - molekulda atomları bir-birinə bağlayan 

qüvvədir. Atomun quruluşu haqqında nəzəriyyə tam dəqiqliklə müəyyən 

edildikdən sonra müasir kimyəvi rabitə nəzəriyyəsini yaratmaq mümkün 

olmuşdur. Müəyyən edilmişdir ki, atomlar arasında kimyəvi rabitələr onların 

valent elektronlarının qarşılıqlı təsiri hesabına yaranır. Atomun əsas kimyəvi 

xüsusiyyəti elektronların xassələri və nüvə ətrafında paylanması ilə təyin olunur. 

Eyni fikirləri molekul haqqında da demək olar. Beləliklə, kimyəvi əlaqələr 

nəzəriyyəsi hər şeydən əvvəl, elektron nəzəriyyəsi ilə izah olunur və bunun da 

əsasında elementlərin elektromənfilik xassəsi dayanır. 

Elementlərin elektromənfiliyi - atomların özlərinə elektronları cəzbetmə 

qabiliyyətidir. Aşağıdakı cədvəldə elementlərin Polinqə görə elektromənfiliyi 

verilmişdir: 

 

Atom 
Elektro-

mənfilik 
Atom 

Elektro-

mənfilik 
Atom 

Elektro-

mənfilik 

K 0,8 P 2,1 Br 2,8 

Na 0,9 C(sp
3
) 2,5 N 3,0 

Li 1,0 C(sp
2
) 2,8 Cl 3,0 

Mg 1,2 C(sp) 3,1 O 3,5 

Si 1,8 J 2,6 F 4,0 

H 2,1 S 2,6   

Aydındır ki, atomun bu xassəsi onun ionlaşma enerjisindən və elektrona 

hərisliyindən asılıdır. Elektromənfiliyin təyini üsullarından birinə görə atomun 

elektromənfiliyi (χ) onun ionlaşma enerjisi (J) və elektrona hərisliyi (F) cəminin 

yarısı ilə ifadə oluna bilər: 

χ  = 
2
1 ( J +F ) 

Elektromənfilik vahidi olaraq litium atomunun elektromənfiliyi qəbul 

edilmişdir (χLi=1).  

Kimyəvi rabitənin növləri. Kimyəvi rabitəni bir-birilə təmasda olan 

еlеmеnt atоmlarının хarici еlекtrоn təbəqəsindəki valеnt еlекtrоnları əmələ gətirir. 

Belə ki, müхtəlif atоmlara aid  оlan cütləşməmiş (təк) еlекtrоnların bu və ya digər 

dərəcədə ümumiləşdirilməsi nəticəsində kimyəvi rabiələr yaranır. Məsələn:  

 
Kimyəvi rabitələr əmələ gələrкən təsir еdən qüvvələr, əsasən, еlекtriк 

təbiətlidir. Кimyəvi rabitələrin əmələ gəlməsi bir-biri ilə birləşən atоmların 

еlекtrоn təbəqələrinin yеnidən  qurulması və fəzada nizamlanmış 

stеrеоquruluşların əmələ gəlməsi ilə nəticələnir.  

Məlumdur ki, hər bir atom nüvədən və elektronlardan təşkil olunmuşdur. 

Bütün sistem müəyyən edilmiş enerjiyə malikdir. Bu enerji elektronların nüvə ilə 

qarşılıqlı təsirinin potensial və kinetik enerjisinin cəmindən ibarətdir. İstənilən 

sistemin enerji səviyyəsi nə qədər aşağı olarsa, o sistem daha stabil  (sabit) və 

davamlı olar. Deyilənləri ümumiləşdirərək, belə bir nəticəyə gəlmək olar ki, iki 

atomdan sabit molekulun əmələ gəlməsi atomların bir-birinə yaxınlaşması və 

minimum enerjiyə çatması ilə əldə edilir. 

Kimyəvi rabitələr müxtəlif cür təsnif olunur. Əmələgəlmə mexanizminə 

görə kimyəvi rabitələr bir neçə yerə bölünür: 

1. Коvalеnt rabitə – ümumiləşdirilmiş еlекtrоn cütü vasitəsi ilə qеyri-mеtal 

atоmları ara-sında yaranır (üzvi birləşmələrdə, əsasən, коvalеnt rabitələrə rast 

gəlinir): 

                            A· + ·В → А: В 

Коvalеnt rabitənin iki əsas növü var:  

a) Qеyri-pоlyar коvalеnt rabitə – еyni bir еlеmеnt atоmları 

(elektromənfiliyi eyni olan atomlar) arasında yaranır (H–H; Cl–Cl;  Br–Br; O=O; 

NN və s.). Bu halda müsbət və mənfi yük-lərin elektrik ağırlıq mərkəzləri üst-

üstə düşür. Ümumi elektron cütü rabitə yaradan hər iki atomun arasında simmetrik 

paylanır, nəticədə molekul polyarlaşmır (dipolun uzunluğu sıfır olur).  Məsələn:  

H
•
 + 

•
H → H : H 

Və ya: 

 
 

Qеyri-pоlyar коvalеnt rabitə nəinki eyni bir qeyri-metal atomları arasında, 

həmçinin elektro-mənfilikləri eyni olan müxtəlif qeyri-element atomları arasında 

da yarana bilər, məsələn, PH3-də olduğu kimi (PH3-də P-H rabitələri qeyri-polyar 

rabitələrdir; Polinqə görə: EP=EH=2,1).                                         

b) Pоlyar коvalеnt rabitə – müхtəlif növ qеyri-mеtal atоmları 

(elektromənfiliyi fərqli olan atomlar) arasında yaranır (məsələn, H–Cl; C–Cl;  H–

Br C=O; O=N və s.). Bu halda müsbət və mənfi yüklərin elektrik ağırlıq 

mərkəzləri üst-üstə düşmür. Ümumi elektron cütü elektromənfiliyi nisbətən 

yüksək olan element atomuna tərəf dartılır, nəticədə molekul polyarlaşır (rabitə 

yaradan elementlərin elektromənfilikləri fərqi çox olduqca, dipolun uzunluğu  da 

böyük olur). Məsələn: 

 

 

→ 
 

        

 - işarəsi elektron sıxlığının artıq,  isə  - nisbətən az olduğunu göstərir.        

Коvalеnt rabitəni əmələ gətirən atom orbitalları nə qədər çox örtülərsə (bu, 

effektli örtülmə adlanır), rabitə bir o qədər möhkəm, rabitə uzunluğu qısa, rabitə 

enerjisi isə möhkəm olar. 

Коvalеnt rabitə s-s, s-p, p-p, p-d, d-d və hibridləşmiş orbitalların örtülməsi 

ilə yarana bilər. 

Коvalеnt rabitələr еlекtrоn buludlarının örtülməsinə görə -(siqma), -(pi) 

və -(tau) rabitə-lərə bölünür. Еlекtrоn buludlarının bir ох bоyunca örtülməsi -, 

p-еlекtrоn buludlarının mоlекul müstəvisinə pеrpеndiкulyar istiqamətdə yandan 

örtülməsi isə -rabitə yaradır. Məsələn:  

H
δ+

 → Cl
δ- 

-rabitə  (sA-sB örtülmə)                  -rabitə      ( sA-pB örtülmə) 

 
-rabitə  (pA-pB örtülmə)                          -rabitə      ( sA-dB örtülmə) 

 

 
π-rabitə (p-p örtülmə) 

 

-Rabitə (və ya “banan”rabitəsi) p- və ya hibridləşmiş orbitallar arasında 

əmələ gələ bilər, lakin maksimum elektron sıxlığı atomları birləşdirən xəttin 

üzərində yerləşmir, örtülən orbitalların oxu paralel olmayıb, kor bucaq altında 

yerləşir. Məsələn, tsiklopropan molekulunda olduğu kimi: 

 
 

Bunu valent bucağının (propanda 104-dir) tetraedrik bucaqdan (10928) 

kəskin fərqlən-məsilə bağlı olan gərginliklə izah etmək olar. 

Öz yaranma xarakterinə görə -rabitə - və  -rabitələr arasında aralıq 

mövqe tutur (orbital-ların örtülmə oblastı σ-rabitəyə nisbətən zəif, rabitə özü isə 

davamsız olur) .  

Atоmlar arasındaкı bütün təкqat rabitələr σ-, ikiqat    (C=C) və üçqat (–

CC– ) rabitələrin isə həmişə biri -, qalanları isə -rabitədir. Məsələn, etilen 

C2H4 və asetilendə C2H2 olduğu kimi: 

a) etilen C2H4 molekulunun quruluşu: 

                   
            b) asetilen C2H2 molekulunun quruluşu: 

    
 

Əmələgəlmə mexanizminə görə kovalent rabitənin 3 növü var:  

1. Sadə kovalent rabitə - rabitə yaradan atomların hər birinin tək 

(cütləşməmiş) elek-tronlarının cütləşməsi hesabına əmələ gəlir:   A· + ·В → А:В 

 Bu halda atomların formal yükü dəyişmir. Atomlar və sərbəst radikallar bu 

mexanizmlə - tək elektronların cütləşməsi hesabına kovalent rabitə əmələ gətirir. 

Məsələn,  

Cl· + ·Cl → Cl : Cl 

                 ·CH3 + ·CH3 → CH3 — CH3. 

Hər cütləşməmış elektronların ümumiləşməsindən kovalent rabitə yaranır: 

 

                   H
•
 + 

•
H → H : H 

           

     Və s. 

  

   

          Rabitələrin bu cür əmələ gəlməsi enerji ayrılması ilə müşayət olunur.  

          2. Donor-akseptor (və ya koordinativ) rabitə - kovalent rabitənin bu növü 

əmələ gələrkən, rabitə yaradan ümumi elektron cütünü atomlardan biri – donor 

verir. O biri atom - akseptor isə rabitənin yaranmasına öz boş orbitalını  qoyur. 

Nəticədə əmələ gəlmiş molekulda donorun formal yükü bir vahid artır, akseptorun 

formal yükü isə bir vahid azalır. Məsələn: NH3 + H
+
 → NH4

+
 

O   + O  O  O  

N   + N  N  N    

Azot atomu bölünməmiş sərbəst elektron cütünə (...2s
2
), H

+
 ionu isə boş 

orbitala malikdir. 

7N 1s
2
2s

2
2p

3     
 

1H
+ 

         

Burada ammonium ionu əmələ gələrkən  N atomu  – donor, H
+
 isə 

akseptordur: 

 

® 

 

 

Kovalent rabitənin donor–akseptor mexanizmi ilə əmələ gələn bu növü 

(qısa olaraq, donor–akseptor və ya koordinativ rabitə adlanır)  bölünməmiş 

elektron cütləri hesabına yaranır. Məsələn:  

 

 

                      NH3 

 

Donor–akseptor mexanizmi ilə əmələ gəlmiş коvalеnt rabitə, həmçinin,  

H3O
+
, CO, BF4

-
, amin duzlarında və s. olur.  

3. Semipolyar rabitə - bölünməmiş sərbəst elektron cütü olan atomlarla 

(azot, fosfor, kü-kürd, halogenlər və s.) və iki ədəd cütləşməmiş elektronu olan 

atomlar (oksigen, kükürd) arasında əmələ gəlir. Ona polyarlaşmış donor- akseptor  

rabitə (və ya ion və kovalent rabitələrin cəmi kimi) də baxmaq olar. Semipolyar 

rabitənin əmələ gəlməsi iki mərhələdə baş verir: 

I. Cütləşməmiş elektronları olan atomdan bir elektronun digər atoma keçidi 

baş verir (məsə-lən, RNO2 tipli birləşmələrdə N-dən O-nə). Nəticədə bölünməmiş 

elektron cütü olan atom (N) kation-radikala (cütləşməmiş elektronu olan müsbət 

yüklü iona), iki ədəd cütləşməmiş elektronu olan atom (O) isə anion-radikala 

(cütləşməmiş elektronu olan mənfi yüklü iona) çevrilir. 

II. Cütləşməmiş elektronların ümumiləşməşi (adi kovalent rabitədə olduğu 

kimi) baş verir.  

Məsələn, nitrobirləşmələrə RNO2 oksigen atomlarından biri azot atomu ilə 

adi ikiqat, digəri isə semipolyar rabitə əmələ gətirir: 

 

+  HCl → 
H 

H 

H N    H   Cl 

Semipolyar rabitə əmələ gələrkən, bölünməmiş elektron cütü olan atom öz 

formal yükünü bir vahid artırır, iki ədəd cütləşməmiş elektronu olan atom isə öz 

formal yükünü bir vahid azaldır.  

Nitrat turəusunda, HNO3 donor–akseptor rabitəsi yox (2000—ci ilə qədər 

kimyadan test toplusunda səhvən belə getmişdi), məhz semipolyar rabitə var 

(HNO3 molekulunda azotun valentliyi IV, oksidləşmə dərəcəsi isə +5-dir). 

2. İon rabitəsi – ionlar  arasında əmələ gəlir (Polinqə görə eletromənfiliklər 

fərqi >1,7 olan atomlardan əmələ gəlmiş ionlar arasında yaranır). Elementlərin 

kimyəvi xassələrini nəzərdən keçirdikdə görünür ki, ən reaksiyaya qabil olmayan 

elementlər Mendeleyevin dövri sistem cədvə-lində yerləşən VIII qrup 

elementləridir. Başqa sözlə, oktet və ya dublet (helium atomunda olduğu kimi) 

elektron quruluşu (o daha davamlıdlr) davamlı elektron konfiqurasiyası olub, 

əksər ele-mentlərdə iki üsulla yarana bilər: 

1. Onlardan biri özündən elektron verir   

2. Digəri isə elektron qəbul edir. Belə halda atomlar arasında ion rabitəsi 

(əlaqəsi) əmələ gəlir. 

Əgər kimyəvi rabitə Polinqə görə eletromənfiliklər fərqi >1,7 olan atomlar 

arasında yara-narsa, onda ümumi elektron cütü eletromənfiliyi yüksək olan 

elementə tamamilə keçir və nəticədə yüklü hissəciklər – ionlar alınır. Məsələn: 

 

     

19K – kalium atomunun xarici elektron təbəqəsinin quruluşu...4s
1
; onun 

atomundakı elektrronlrın energetik səviyyələr üzrə paylanması isə +19 )2 )8 )8 )1 

kimidir: 

19K - 1s
2
2s

2
2p

6
3s

2
3p

6
4s

1
 

                 

 

 Kalium atomu xarici elektron təbəqəsindəki elektronu Br atomuna verir və 

nəticədə xarici elektron təbəqəsindəki elektronların sayını 8-ə (oktetə) çatdıraraq 

(+19 )2 )8 )8  ) K
+
 ionuna çevrilir və daha davamlı elektron quruluşuna malik 

olur:  19K – 1e
-  

→ 19K
+
 

35Br -  brom atomunun xarici elektron təbəqəsinin quruluşu...4s
2
4p

5
; ato-

munda elektrronlrın energetik səviyyələr üzrə paylanması isə +35 )2 )8 )18 )7 

kimidir. Brom atomu da öz növbəsində, xarici elektron təbəqəsindəki elektron-

ların sayını 8-ə (oktetə) çatdırarmaq üçün kalium atomundan bir elektron qəbul 

edir və nəticədə daha davamlı elektron quruluşuna malik olur -(+35 )2 )8 )18  )8): 

35Br + 1e
-  

→ 35Br
-
   

 

K   Br     →  K
+
 + Br¯ 



Kimya məktəbdə 

 

35 

Özündən elektron verən kalium - kationa (müsbət yüklü iona), elektron 

qəbul edən brom atomu isə - aniona (mənfi yüklü iona) çevrilr. Yuxarıdakı 

misaldan görünür ki, kalium kationu arqon atomuna (18Ar - ...3s
2
3p

6
), brom 

anionu isə kriptona (36Kr - ...4s
2
4p

6
) çevrilir. İki müxtəlif adlı ionlar arasındakı 

əlaqə elektrostatik qarşılıqlı təsir hesabına yaranır. Elektrik sahəsində mənfi və 

müsbət ionlar eyni olub, bütün istiqamətlərdə simmetrikdir. Deməli, fəzada ion 

rabitəsinin müəyyən edilmiş istiqaməti yoxdur.  

İon rabitəsinə digər bir misal: 

və ya                     

 

 
və ya  

 

      1s
2
2s

2
2p

6
3s

1
 + 1s

2
2s

2
2p

6
3s

2
3p

5
 → 1s

2
2s

2
2p

6
 + 1s

2
2s

2
2p

6
3s

2
3p

6 

            Na
0
                  Cl

0
                     Na

+                            
 Cl

-
 

Kovalent rabitədən fərqli olaraq: 

1. İon rabitəsi yaranarkən bir atomdan (elektromüsbət element atomundan) 

digər atoma (elektromənfi element atomuna) elektron keçidi tamamilə baş verir 

və rabitə yaradan ümumi elek-tron cütü yalnız elertromənfi element atomuna aid 

olur.  

2. İon rabitəsinin müəyyən istiqaməti olmur (istiqamətsizlik). Ona görə də 

ionları elektrik yükü olan şar kimi təsəvvür etmək olar. 

3. İon rabitəsi həm də doymamışlıqla xarakterizə olunur. 

İon rabitəli birləşmələrin ən fərqləndirici xüsusiyyəti ondan ibarətdir ki, 

onlar:  

a) sürətlə, ani olaraq  reaksiyaya daxil olur  

b) suda məhlullarında dissosiasiya edir  

c) yüksək ərimə və qaynama temperaturuna malikdir 

d) polyar həlledicilərdə həll olur  

e) məhlulları və ərintiləri elektrik cərəyanını keçirir.  

Adətən, ion birləşmələri tipik metal ionları (Li
+
, Na

+
, K

+
, Rb

+
, Cs

+
, Ca

2+
, 

Ba
2+

, Sr
2+

) ilə tipik qeyri-metal ionları (məsələn, F
--
, Cl

--
, Br

--
, J

--
, S

2--
)  - qələvi və 

qələvi-torpaq metalları ilə  halogenlər arasında yaranır. Başqa sözlə, ion 

birləşmələri elektromənfiliyi bir – birindən kəskin fərqlənən element atomları 

arasında yaranır. 

3. Hidrogen rabitəsi – müsbət yüklənmiş (və ya mütəhərrik) hidrogen 

atomu ilə mənfi yüklənmiş elektromənfi element atomları (F, O, N) arasında 

yaranır və üç nöqtə ilə işarə edilir. Bu rabitə qismən elektrostatik və qismən də 

donor-akseptor xarakterlidir:  

 

 
 

Molekullarda hidrogen atomu ilə birləşmiş güclü elektromənfi elementlərin 

(məsələn, F, O, N)  olması elektron sıxlığının bu hidrogen atomunda xeyli 

azalmasına gətirir və nəticədə onda müsbət yük artır (H
δ+

). Belə hidrogen atomu 

bölünməmiş elektron cütünü zəzb etmək qabiliyyətinə malik olur (qismən boş 

orbitalı olduğu üçün). Nəticədə hidrogen rabitəsi adlı xüsusi tipli zəif bir kimyəvi 

rabitə yaranır. Məsələn, HF və H2O molekulları arasında olduğu kimi: 

 

H   F:  . . . .  H   F :  . . . .  H   F : 
 

H   O:         H   O :         H   O :

H H H

 
 

Suyun bir molekulu digər su molekulları ilə 4 ədəd klassik  hidrogen rabitəsi 

əmələ gəti-rə bilir və nəticədə su molekulları assossasiya edir (H2O)n: 

 
 

Molekullrı arasında hidrogen rabitəsi olan maddələrin qaynma temperaturu, 

özlülüyü və mayelərin səthi gərilməsi yüksək olur. Suyun yüksək istilik tutumu, 

həmçinin, çoxatomlu spirtlərin istilikkeçiriciliyi onlar arasında yaranan çoxsaylı 

hidrogen rabitəsilə əlaqədardır.  

Hidrogen rabitəsi zülal və nuklein turşularının xassələrinə əhəmiyyətli 

dərəcədə təsir göstərir (zülalların 2-ci və 3-cü quruluşları, RNT və  DNT 

molekulları hidrogen rabitəsi hesabına stabilləşir). 

Hidrogen əlaqəsi - bölünməmiş elektrona malik oksigen, azot, flüor və 

bəzən də xlor, brom, kükürd kimi elektromənfi atomlarla aktiv hidrogen atomu 

arasında əmələ gəlir. Məsələn, O→H; S→H; N→H. Hidrgen atomu digər 

atomlara nisbətən olduqca az ölçüyə malikdir və zəif ekran-laşdığı üçün digər 

bölünməmiş elektron cütü olan atomlara yaxınlaşa bilir: 

 

 
 

Hidrogen rabitəsində hidrogen iki elektromənfi atomlar arasında sanki 

körpü rolunu oynayır. Bu elektrostatik zəif rabitədir (rabitə enerjisi 5 kkal/mol-

dur). Əksər kovalent rabitənin enerjisi 50–100 kc/mol miqdarda olub, qat–qat 

hidrogen rabitəsinin enerjisindən yüksəkdir. Lakin hidrogen rabitəsində olan kiçik 

enerji maddələrin fiziki və kimyəvi xassələrinə bu və ya digər dərəcədə təsir 

göstərir. Suda yaranan davamlı hidroksonium (H3O
+
) kationu məhz hidrogen 

rabitəsinin hesabına əmələ gəlir. Bütün qeyri-metalların hidrogenlə əmələ 

gətirdiyi binar birləşmələrin  hamısı normal şəraitdə qaz halındadır, təkcə sudan 

başqa (o, n.ş.-də maye haldadır). Bu da su molekulları arasında məhz hidrogen 

rabitəsinin yaranması ilə əlaqədardır. 

Molekuldaxili hidrogen rabitəsi yaradan birləşmələr də mövcuddur. 

Məsələn, o–oksibenzal-dehid (Tqay=197
o
C), p– oksibenzaldehiddə  (Tər=116

o
C) 

nisbətən çox uçucudur. Çünki o–oksibenzal-dehid molekulunda molekuldaxili, p–

oksibenzaldehid molekulunda isə molekullararası hidrogen ra-bitəsi yaranır: 

 

 

 

 

 

 

 

Hidrogen rabitəsi canlı orqanızmlərdəki biokimyəvi proseslərdə böyük rol 

oynayır. Məhz hidrogen rabitəsinin köməyi ilə zülallarda ikinci və üçüncü quruluş 

yaranır. Dezoksiribonuklein tur-şusunda üçqat spiralın əmələ gəlməsi yalnız 

molekullararası hidrogen rabitəsinin hesabına olur və s. 

4. Metal rabitəsi - metal ionları ilə metalın xarici elektron təbəqəsindəki 

sərbəst elektronlar arasında yaranan rabitədir. Metal rabitəsinə bütün metallarda 

və onların ərintilərində rast gəlmək olur. Bu rabitə metallara xüsui xassələr: 

1. İstilik və elektrik keçiricilik 

2. Plastiklik 

3. Metal parıltısı 

4. Böyük koordinasiya ədədi və s.verir. 

Metalların xarici elektron təbəqəində adətən, az sayda elektron olur.  Bu 

elektronlr nüvə tərəfindən zəif cəzb olunur və asanlıqla atomu tərk edərək metalın 

bütün həcmi boyu sərbəst şəkildədə nizamsız olaraq hərəkət edir (elektron seli və 

ya elektron qazı əmələ gətirir).  

Metalların xarici elektron təbəqəsindəki elektronları (valent elektronları) 

qopardıqda metal kationu əmələ gəlir: Me-ne
-
→Me

n+
 

Iki metal atomu bir-birinə yaxınlaşdıqda onların xarici elektron 

təbəqəsindəki atom orbitallarının örtülməsi nəticəsində molekulyar orbitallar 

yaranır. Sonra üçüncü atomun əvvəlki iki atoma yaxınlaşması nəticəsində daha bir 

molekulyar orbital əmələ gəlir. Beləliklə, atomların sayı çoxaldıqca, müxtəlif 

istiqamətlərə yayılmış molekulyar orbitalların sayı da çoxalır. Atom orbitallarının 

çoxsaylı örtülmələri nəticəsində hər bir atomun xarici elektronları çoxlu sayda 

atomların təsirinə məruz qalır. Bu elektronlar bütün kristal qəfəs boyu rahat 

hərəkət edə bilir, yəni konkret olaraq, hansısa atomun ətrafında qalmır 

(delokallaşır). Elektronların atomların elektron örtüyünü tərk etməsi nəticəsində 

yaranan + yüklü ionlar bir-birindən itələnsə də, onların arasındakı boşluğu dol-

duran delokallaşmış elektron buludu həmin ionları bir yerdə saxlayır: 

 

 
  

         Metal rabitə nəzəriyyəsi  (MRN) metalların fiziki xassələrini izah etməyə 

imkan verir. Belə ki: 

1. Metal rabitəsi nəzəriyyəsinə əsasən, metalların elektrikkeçiriciliyi də 

aydın olur. Əgər metal nümunənin müxtəlif tərəflərində potensiallar fərqi 

yaradılarsa, onda delokallaşmış elektron buludu müsbət yükə tərəf istiqamətini 

dəyişəcək. 

2. Metalların yüksək istilikkeçirmə qabiliyyətini də bu nəzəriyyə 

baxımından izah etmək olar. Əgər bir parça metalı bir tərəfdən qızdırsaq, onun 

həmin hissəsindəki elektronların kinetik enerjisi artacaq. Daha sonra bu enerji 

artıqlığı delokallaşmış elektronların sayəsində bütün nümunə boyu bərabər 

paylanacaq. 

3. Deformasiyaedici qüvvənin təsiri ilə metal qəfəsi öz formasını dəyişə bilir 

və bu zaman çatlamır və dağılmır. İon və molekul kristal qəfəsləri isə kövrəkdir 

və fiziki zərbədən ovularaq dağılır. İon kristal qəfəslərinin az da olsa sürüşməsi 

nəticəsində eyni işarəli ionlar bir–birinə yaxınlaşır. Bu ionlar arasında itələnmənin 

baş verməsi nəticəsində kristalda çatlar əmələ gəlir.  

4. Xarakterik metal parıltısı da həmçinin metal rabitəsinin təbiəti ilə 

bağlıdır. Metalda, enerji qiymətləri çox geniş intervalda yerləşən çoxlu sayda 

molekulyar orbitallar yaranır. Metalın üzərinə işıq düşərkən elektronlar 

həyəcanlanır. Energetik səviyyələr arasındakı mümkün keçidlərin sayı kifayət 

qədər çoxdur. Bu səbəbdən, demək olar ki, istənilən dalğa uzunluğuna malik işıq 

şüası metal tərəfindən udula bilir. Daha sonra elektronların yenidən aşağı enerji 

səviyyələrinə keçidi işıq şüasının və ya parıltının yaranmasına səbəb olur. 

Н.А.Акперов 

Преподавание «Химическая связь» в средней школе 

 

РЕЗЮМЕ 

 

В этой статье объясняется природа химических связей, их классификация, 

сходства и различия различных связей в систематической форме, которую 

учащиеся могут легко понять. Также разъясняется сущность теории химических 

связей (ТХС). 

 

Ключевые слова: атом, молекула, электрон, орбиталь, электроотрицательность, 

химическая связь, ковалентная связь, ионная связь, 

энергетические уровни, подуровни. 

 

 

N.A. Akbarov 

Teaching the subject “Chemical relations” in secondary schools 

 

SUMMARY 

 

This article explains the nature of chemical bonds, their classification, the 

similarities and differences of various bonds in a systematic way that students can easily 

understand. The essence of the theory of chemical bonds (TCS) is also explained. 

 

Key words: atom, molecule, electron, orbital, electronegativity, chemical bond, covalent 

bond, ionic bond, energy levels, sublevels. 

 


